
1

გ ა ნ ჩ ი ნ ე ბ ა

სხდომის დანიშვნის შესახებ

საქმე №2/16362-26/330210326012791019

29 ივნისი, 2026 წელი, ქ. თბილისი

თბილისის საქალაქო სასამართლო სამოქალაქო საქმეთა კოლეგია

მოსამართლე - ლიანა კაჟაშვილი

განმცხადებელი (კრედიტორი) - კორპორაცია „არტერიუმი“

წარმომადგენელი - გიორგი ცობეხია

მოთხოვნა - რეაბილიტაციის რეჟიმის გახსნა

განხილვის ფორმა - ზეპირი მოსმენის გარეშე

სასამართლომ განიხილა შპს „ფარმედის“ (ს/ნ: 404558965) მიმართ რეაბილიტაციის რეჟიმის

გახსნის შესახებ განცხადების დასაშვებობის საკითხის განსახილველად ზეპირი სხდომის

დანიშვნის საკითხი და

გამოარკვია

2026 წლის 11 ივნისს თბილისის საქალაქო სასამართლოს სამოქალაქო საქმეთა კოლეგიას

განცხადებით მომართა კორპორაცია „არტერიუმის“ წარმომადგენელმა გიორგი ცობეხიამ შპს

„ფარმედის“ (ს/ნ: 404558965) მიმართ რეაბილიტაციის რეჟიმის გახსნის მოთხოვნით.

2026 წლის 15 ივნისს „რეაბილიტაციისა და კრედიტორთა კოლექტიური დაკმაყოფილების

შესახებ“ საქართველოს კანონის 46-ე მუხლის საფუძველზე განმცხადებელ კორპორაცია

„არტერიუმის“ წარმომადგენელს დაევალა მოვალისათვის გზავნილის ჩაბარება და

გზავნილის ჩაბარების დამადასტურებელი დოკუმენტის სასამართლოში 1 (ერთი) თვის

ვადაში წარმოდგენა.

2026 წლის 22 ივნისს თბილისის საქალაქო სასამართლოს სამოქალაქო საქმეთა კოლეგიაში

განმცხადებელმა წარმოადგინა მოვალისათვის გზავნილის (განცხადების) ჩაბარების

დამადასტურებელი დოკუმენტი, საიდანაც ირკვევა, რომ მოვალე შპს „ფარმედს“ გზავნილი

ჩაბარდა 2026 წლის 19 ივნისს.

2026 წლის 19 ივნისს თბილისის საქალაქო სასამართლოში წარმოდგენილი იქნა შპს შპს

„ფარმედის“ პოზიცია რეაბილიტაციის რეჟიმის გახსნის შესახებ კრედიტორ კორპორაცია

„არტერიუმის“ განცხადებასთან დაკავშირებით. მოვალე შპს „ფარმედი“ არ ეთანხმება

კორპორაცია „არტერიუმის“ მოთხოვნას, მიაჩნია, რომ არ არსებობს რეაბილიტაციის რეჟიმის

გახსნის შესახებ არც ფაქტობრივი და არც სამართლებრივი საფუძვლები; მოვალის

წარმომადგენლის აზრით განმცხადებელი სრულად არ ასახავს იმ რეალურ ვითარებას რაც

არსებობდა მხარეებს შორის, სადავოდ მიიჩნევს განცხადებაში აღწერილ ფაქტობრივ

გარემოებებს და წარმოდგენილ მტკიცებულებებს.

სასამართლომ შეისწავლა საქმის მასალები, მიაჩნია, რომ მოვალე შპს „ფარმედის“ მიმართ

გადახდისუუნარობის განცხადების დასაშვებად ცნობისა და რეაბილიტაციის რეჟიმის გახსნის

საკითხის განსახილველად უნდა დაინიშნოს ზეპირი მოსმენა შემდეგ გარემოებათა გამო:

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს

კანონის მიზანია კრედიტორთა მოთხოვნების კოლექტიურად დაკმაყოფილება

რეაბილიტაციის მიღწევით, ხოლო რეაბილიტაციის მიღწევის შეუძლებლობის შემთხვევაში -

გადახდისუუნარობის მასის რეალიზაციით მიღებული თანხების განაწილებით.

„რეაბილიტაციისა და კოლექტიური წარმოების შესახებ“ საქართველოს კანონის 47-ე

მუხლის მე-2 პუნქტის თანახმად, გადახდისუუნარობის შესახებ განცხადების დასაშვებად

ცნობის საკითხს სასამართლო ზეპირი მოსმენით განიხილავს. თუ საქმის ფაქტობრივი

გარემოებები სადავო არ არის, სასამართლო უფლებამოსილია ეს საკითხი ზეპირი მოსმენის

გარეშე განიხილოს.

კორპორაცია „არტერიუმის“ განცხადების, თანდართული მტკიცებულებების და მოვალის -

შპს „ფარმედის“ პოზიციის ანალიზი ცხადყოფს, რომ განმცხადებელსა (კრედიტორი) და

მოვალე შპს „ფარმედს“ შორის მოვალის მიმართ გადახდისუუნარობის განცხადების

დასაშვებად ცნობისა და რეაბილიტაციის რეჟიმის გახსნასთან დაკავშირებით განსხავებული

პოზიციაა, მოვალე უარყოფს და სადავოდ ხდის იმ ფაქტობრივ გარემოებებს, რასაც

განმცხადებელი ამყარებს გადახდისუუნარობის განცხადების დასაშვებობისა და

რეაბილიტაციის რეჟიმის გახსნის მოთხოვნას, კრედიტორის განცხადებასა და მოვალის

პოზიციაში მითითებული ფაქტობრივი გარემოებების დადგენა-გამოკვლევის მიზნით

სასამართლო მიიჩნევს, შპს „ფარმედის“ მიმართ გადახდისუუნარობის განცხადების

დასაშვებად ცნობისა და რეაბილიტაციის რეჟიმის გახსნის საკითხის განხილვა უნდა მოხდეს

ზეპირი მოსმენით, რის შესახებაც უნდა ეცნობოთ მხარეებს (მოვალეს და კრედიტორებს).

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს

კანონის მე-8 მუხლის მე-5 პუნქტის თანახმად, ამ კანონით გათვალისწინებული

გადახდისუუნარობის საქმის განხილვისას გამოიყენება ამავე კანონით დადგენილი

საპროცესო ნორმები.

ამავე მუხლის მე-6-ე პუნქტის მიხედვით, გადახდისუუნარობის საქმის წარმოების მიმართ

საქართველოს სამოქალაქო საპროცესო კოდექსი გამოიყენება მხოლოდ იმ შემთხვევაში, თუ

ეს კანონი არ შეიცავს შესაბამისი საკითხის მომწესრიგებელ სპეციალურ ნორმას და

საქართველოს სამოქალაქო საპროცესო კოდექსის გამოყენება არ ეწინააღმდეგება ამ კანონის

მიზანსა და პრინციპებს.

სასამართლომ იხელმძღვანელა „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის მე-8, მე-9, მე-19, 47-ე, 96-ე მუხლებით,

სამოქალაქო საპროცესო კოდექსის 284-ე, 285-ე მუხლებით და

დ ა ა დ გ ი ნ ა

1. შპს „ფარმედის“ (ს/ნ: 404558965) მიმართ გადახდისუუნარობის განცხადების დასაშვებად

ცნობისა და რეაბილიტაციის რეჟიმის გახსნის შესახებ კრედიტორ კორპორაცია

„არტერიუმის“ განცხადების ზეპირი მოსმენით განხილვის მიზნით დაინიშნოს სასამართლოს

სხდომა 2026 წლის 02 ივლისს, 10:30 საათზე, №61 სხდომათა დარბაზში;

2. სხდომის შესახებ გადახდისუუნარობის საქმის წარმოების ელექტრონულ სისტემაში (ვებ-

გვერდზე www.ecourt.ge) გამოქვეყნების გზით ეცნობოთ მხარეებს და დაინტერესებულ

პირებს, ასევე განემარტოთ, რომ მათი გამოუცხადებლობა ვერ დააბრკოლებს საკითხის

განხილვას;

3. განჩინება გამოქვეყნდეს ამ კანონით დადგენილი წესით: გადახდისუუნარობის საქმის

წარმოების ელექტრონულ სისტემაში http://www.ecourt.ge/);

4. განჩინებაზე კერძო საჩივარი არ დაიშვება.

მოსამართლე: ლიანა კაჟაშვილი

www.ecourt.ge
http://www.ecourt.ge/

